
Maxakela mapuhenis u mudekas
musingar banais apu’apuwan

taatih a rakehan, isia razaw apu
kalu pyaku tumala marezeret a

"’

rahan, “takani sumay o!” u dudui
uzay tumala haihi “nuang”, mapiru-
tut kini talazaw dulia lia kaisa isiaw
a “lutoh”, kulix mabaza a rahan sa-
ngria taubaret, matu’adang iu riari-
ak, aubin padudu ina mabaza haki
pazeh a kawas, isia mameret bau-

riakay depex.

adang xasebisupat xasebisupat
xasebisupat kawas ita ilas dusa dali
masakep pasubin parazem, kaidi
Auran tatih mudepexan dahu yaa-
disaysay makukusa, ma hada tali-

ma kwas murigis, mabaza buxuan

dumut kasay maxa taripen balep
yagira tiitiillu, mamaza a mutiuk,
apuan maaxakekela apuan kinawas
ka kasibat a rakehan, mariteket
kuang maluzuax, murazaw dusa
isih kawas buxux dumut kasay
maxa taripen balep, ina kawas tulu-
zuk denepe, tuluzuk ina kawas a
kinadahu riariak balax, uzay yagira
denepe u rutudaw, mabaza masikat
a abababaw masu yamin malohosu
riariak sabaxa, maluhuda taxu nang
a daxe kalu dadua mabaza mubizu

imini hatiken pasukuan.

Maxakela mapuhenis u mudekas
musingar banais apuw’apuwan

mekeket marukat a lidax, haiki
masikasikat rubang mamais, burung
isia rezaw kita ana mikita, ay a dias
metengap, mapagal mairat zikax
mukilikil ayam sasunan itul, maxa-
haiki pakuas midem maxedang nu-
kahuan, nahada xanisay bagidan
meseket kaidi maridax kahuy dulut,
papalit muhaday mahurik iring sa-
sila, adang a adang pabuti mahaba-
har, adang a didial tumala ki na-
sia batan raxung masarratik nami-

SIW.

aohoniay madadi mia’adali
mubabaza mitalam sungut punu
daran sasunan namisiw, anan tau-
baret nahada paling raxung miala-
ngu kapadan, ixi taubaret marusin
palaleng xanisay uma maxumak,
ada ana paxuruma dalum ali mata si
xanisay xalam a ribu, matapa pialay

masiburit matanatadu matabilih

nahada xasep kilo, Atun iu Bauke
makariak a batan, makamaserek
diadi Puli ngadus raxung karika-
ridan mubabaza mitalam tatih a
daran, u sasay Pazeh talima saw isit
ida ilas isit xasep dali maruzaw ma-

halit mazuah kawas.

dusa saw a isiarezaw u talima
saw mududu adang sahan xasepbi-
supat hatel xasepbisupat isit xasep-
bisupat kawas ida ilas dusa dali
Taiwan buxuan hauriak masimasi-
ma’an, kaidi matukusa kaibadan ki
Auran tatih “pialay pasubin maha-
lit, mazuah paarazam”, dahu hatel
kawas Aurux, Puli, Taba talimasaw
mataru maa’iaskep Pazeh, maxa
maledalet ki binayu ayan alaway,
1sia kasibadan anan taubaret, kuzeh
maatalu a “pialay pasubin mahalit,
mazuah paarazam” makawas kabet,

masikarun daran dusa taubaret matu



lalawa xumak, sibaden aduun maaxi-
barin Pazeh kiaaren siatu, pasubin
riak a kakanen musiliw balax, ta-
ubur alih 1u disiwdisiw dauda, taxu-
zipa zepedi kizix puupusus hinaw-
riak Pazeh a saw, mexe’et purarilak
punu itu iu pasubil kakumus, ru-
ngunun paukakurak maahatahatan
mia a saw, laladan dakan ki babaw
su ling tai lia, aduun mabini bare-
bar, isist saasuku tubabaw nahada
rabax ki patakan aliruma anan tau-
baret, hinawriak adang rima matu
ki mutu’ul risiraw rizik lubaheng
waray balubas lin sing halupas ma-
saula dadua barebar aidi asay mutin

babaw.

taukua matu di maati musibat
masaulah, dahan adang paduan law
lia la liaka pikadul lia masikarum,
lay isia mulabax Pazeh maaxakeke-
la, imu dadua mahakem pakataha-
yak henis, ita dadua maxadamu
Pazeh, maxakela aisiiyay dadua

kaisay maxa tanipen Pazeh balet.

maxalakat apuwan maxa’inih
midem maxainih maseket saasapal
ukua pasubin yaadisaysay makuku-
sa murazaw tamipen yaminsiwan,
ohoni a maxa hauriak, murazaw
dusa isit kawas, nahada apu’apuwan
kaidi nang a pinasubin, yamin baadi
mia’ kawas ka kaisay asui nimini
paasubil kukusa adang a adang me-
tengap arukat, taupugu parazem
yuka alu pabaza u tatudu, tarutu-

daw maruzuax ita.

Atun kaidi mitalam mubabaza,

maaxakekerl apuwan a kawas.

kakawas ki dalum buxuan li-
ngu yaminan, ohoni a dali ka a-
pu’apuwan kakawas, isia rezaw
mududu yamin, lay kasibat lamudi
maxa’ay maluzuax kawas, maluhu-
da kaidi adang a kawas parazem
yamin, muhadakal muringis mau-
babaza rinazawan, yamin riariak
nahada takarat a babizu ki Pazeh a
kawas, Pazeh kakawas chhu tian,

kakawas 1u minuzakay ki Abuan a

saw, pakasibat a bubizu ki Auran
Pazeh a kakawas, Pazeh araway
babizu, yaadisaysay ka matalu a
saw u tatih a rakehan, ita dadua
yagira mubabaza hakehakezeng pa-

subil rahan.

Bauke di ma mara matalu a
alaw ka gunugun rizik ohoza ma-
xakekela ka murazam. ohoza para-
zem, apu’apuwan mabaza mala
madadi raxung ka “mara mataru
a alaw”, kalu ka binuxuan kaidi
parazem, raxung alaw u sakadangi
rumu murapun maxa’ay lapedi riak
a kakanan balax, kinumux alaw iu
minalup minabazabaza bauriakay di
babaw kawas daxe rusain rinaza-
wan, marikazay maawia imu dadua.
kawazawat mitalam, itukui kahuy
tatth museket dusa saw, ma ma-
xakela ohoza imisu apu’apuwan.
ohoza mamaleng aidisaysay ka
mukukusay dini minalup, malup
saw ka abaxa mariteket imu dadua

reten matalu u tatih matahan mula-

lap tileket, Pazeh a saw ka adang
maabezebet maasereserek a henis
muwalak talima saw, maukukusa
minabazabaza a saw, pata ita dadua
parisan lama, mulakat himini isia
razaw zinupay buriak, ausin ma-
xalekat. anu makaisay nahada tu-
gizem talima, maxatukul di binayu,
baket minalup aubil, yaw matama-
takabilin. haten hadua dakan kawas
sakadaxe di baruza binayu, isia
rezaw ida, dusa hatel kilo, lay turu
isit lalamit kinapa yamin, tahaa-
pedaw talima saw rezaw mahapet
buxu, lingu a kaihenis punu, mina-
binibini dadua riak a nahada ma-

gizem ki mukalawa.

Atun rahan, “Pazeh talima
huxan ka magizem minalup mulup
mahapet minabaza, dali yaw bau-
riakay mubabaza mubaket ki mi-
nabaza u kaxi’eder iu mariway, ya-
min dadua lia kalu ‘“TU paxu’ nimin
paahadas pata tatih mubabaza di

rubarubang, ma mukiliw dusa saw



kiezxi apat matalu maxangat kahuy
babaw, dusa saw a puza wazan, tial
adang turu chhunmatalu xasepbi-
turu masuku halupas kahuy, maa
mududul muzepet buru mududul
murasaxrizuk sungusng suan, hai-
mini ma aohoniay talubik pasubil

paahadas.”

Bauke ma rahan, “minalup ma-
ti’alaw maxa mabaza maritiw na-
hada nang asay, malaay madakis
murings kaidi babau di kahuy,
ohoza talima saw magizem ausin
muhawas, mudakis, paasai’en xa-
zaxat ata’atas, maakinuanualek
rahung zaxit dadua nang aidi
amisiw, muluhuda ‘liu saris’ ma a
mubabaza apuza u minabaza riak
amukukusa.” inah inthmubilis ka-
dudi “buraxi tubus” imini a mu-
babaza wailu laikiwazan kelai ki
tadaw zinakay, tu halupat tubus
supat sasuku ruhat, tadaw lay ma-
rawik babaw, 1x1 taxu kaaw anan,

tubus kulalah takan, lay wazan

buraxi matanga, riariak a mareket
kexedi a dapas, ruhat kaidi rizik,
imini mikita’ ay mia’ a saw ki mawis

buriakan kariak lia.

Atun hadakali rahan, “mahalit,
maazuah Pazeh a saw murazem
tahaapedaw mukukusa, ‘maazuah’
mula takan kaihenis anu kinawas
adang mubabaza kukusa, talima
saw sasay mata lama, bauriakay ki-
zengadi minalup, magizem, kaba-
zabaza’aw, kinariak iu mubabaza
dadua tahaapedaw, adang a kawas
kizenget imini pelet imu dadua hai-
mini kawas mubabaza rinazawan.
‘mahalit’ sasay ki muzah mariak ri-
nazawan pakaxuriariak mialangu,
tahaapedaw ka kaidi ‘Ayan’ papatu-
ray, kizenget peret maluzau rahan
ada dumut kasay maxa taripen
balep, malang kalu rizik kawas dai-
babu mazih aubin, pakatahayak
abababaw padubulup, riariak u dai-
baburiak, ita dadua masiburit wazan

apat mekeber manat a kahuy, rima

i\

paxalit rima, maatianak henis, ma-
hehes imu dadua laazi 1u riak henis,
ohoza ‘mahalit’ mudaux inusat pa-
xalit rima maturay Ayan araway
pairutut ka purawan liahan, ka-
x1’eder ch tu binayu, matu’adang a

henis ausin mudaux inusat.”

ita dadua mikixi mahatahatan,
hadua babaw mia’adang hauha mu-
babaza talima saw riak a muku-
kusa lay a dali buriakay tikulalamut
minabaza, minababaza malukat ba-
zabaza’aw, maakawa kawas tate-
ngap laila sasa pahadas makiahan
tatudu riak huhun, mududu xadu
kaihenis wailu maaxarazaw ahuan.
inah mukawas Pazeh a saw mu-
razem mina di mia’ kawas muzizay
kawas isit ida ilas isit xasep dali,
sasay maabezebet ohoni a saw ka
parisan iu maukukusa museket, Pa-
takan, Auran dusa rutun, matu-
’adang a henis isit ida ilas mia’ida
daxe a dali, laila tahaapedaw saw-

saw haki marezeret u mahatahatan,

labara taba di mia’dusa daxe a dali,
nahada maaasiilyay musumat dusa
taubaret talima saw, hinawriak
maasereserek, masapasapal isiw

puzah mausay yaku mapuhenis.

ohoza a dali murazem, miaxu-
mak mamais aidi matahay di-
naluman kadademet “umu”, kaidi
babaw binayu minalup, matialaw
rahung, ulaulai murazem, ohoni
a maxakela dadua matu’adang a
henis, maluhuda kalapu turaus mu-
puzah dadua lia, murazem kada-
demet hauha bauhakay ki “umu”
supat ilas rizik iu xasep ilas pialay,
kareket malukat ngarungar rabex ka
peret mula makexed daibabu, ma-
ngasa ida rabax rabax muhuput ma-
razaw medengedeng marixaw, ma-
umas murep mukulih maderi balax,
kipudun lamik madu awat buriak
umu nahada tudu isih baabah saw,
nahada kexed beleben rabax, musu-
lih beleben rabax, kexed marizux

kulix musenaw, saasian kipudun



balax, ita dadua maa’ilas mariket
aidisaysay mukukusa, mula pazay
mutunux dalum muhirihiri tuyak
masutur dalum matu’adng tupalis,
kipudun balax nahada xaidang, saip
kalapis, tupalis kipudun balax yuka
kalu mesenaw beleben rabax meke-
ber karynu pihalama, muluhuda tai 1
maxa “umu” suasuax mukukusa u
suasuax rezaw, imu dadua buriak
hariak maxataxatan. lay buriak umu
anu kita’i, sasa nahada maabezebet
iu taxupux henis, naung a kariket
nisiw aku, asui maxa maaxilat
buriak, aduun taburan, muruput
uruur aisiiyay dadua, imu taxupux

maxakekela henis.

Bauke u Atun mubilis talima
kawas hada naung muruput ka ria-
riak henis 1u pakatahayak, isia liak
talima saw na kuah malohoni mu-
tahan aba babau nita ha ki masekela
a palubulup, talima kawas aohoniay
dadua rahudi talubik, talima kawas

ki kais’ay maxa pasubil maruzux u

rizik taxuzipu ada dumut tugizem
taripen balet aidisaysay, Pazeh a saw
maxa maubil di Auran rezaw rahan
mududu naung babizu, kaidi ida
xasebituru xasebidusa isit kawas
Pazeh a saw taukua Bukan Kaisan
minalup abaxa mabunux kudis, bina
basu kaidi Arux ragi a mamaleng
ataway Kauking maxiasu sun hi Pan
kabaret xumak, rinazawan ING
KOK taxibariw Pikering mulung,
ada dumut a saw sasay Pikering
masu babisu ki talima saw mau ko
Pan, mulung di Tai nan mataredes
sasay kabaibair xaraw mudus Ma ia
ko takabaibair sapiken, riak lia turu
mangazep ilas, isia Bukan Kaisan
saasapal rahut tanipel balet iu chhi
tu kasibat, ida xasebituru xasebidusa
1da kawas xasebisupat ilas matabilih
Arux matu aurux sasumadan, turu
ilas aubin matabilih Auran matu
auran sasumadan, lay Hong kong
mulung lo ma mukawas, mududu
Pazeh a rahan kalu lo ma mukawas

buriak ohoni inai kawas, medekas

aba babaw! maluhuda piniri chhi tu
kasibat inai kawas maxalekat pasu-
bin, Pazeh a saw ka mariak mutu-
kah a henis, mangirangir maabaza
muwalak murapun, haapet muhada-
kal mulutut xias kabazabaza ki ri-
nazawan balet ada dumut buxuan,
malohosu buriak maxariak ada du-
mut buxuan kabazabaza ki rina-
zawan balet minabazbaza, ida xa-
sebisupat xasebisupat xasebisupat
kawas aubin xanisay hakehakezeng
a saw laha inai kawas eder kaisay
madu maluzuax pasubin a rahan,
hadakal muxa hada adang babizu u

turu kakawas.

kita’en dadua Taiwan pin pu
retel buxuan rinazawan maatatahay
hadua papatianak sasa hatul kawas,
mia hanisay takapunu’aw tulamika
rarezaw pakangesel iu masuhari
muribirip, xaima retel buxuan taxa
mupiri kalu mialangu alu kawas,
mitahi u ini reset talima lingu mu-

kiput di marumay paxusaw! ada ha-

mini partisan auhoni’ay dadua hau-
riakay paubazabaza, takarat ki
mududul maaparara, nahada ada
haimini tahayak henis rezaw! ita
dadua Pazeh retel buxan anu ma-
kawas wazan riak hauyaykan a bu-

xXan.

kathenis kitalima maluzuax,
king 1 pan tata aidi daxe rezaw, la
xasebisupat kawas a saw, makuris
pusiri gagam, kulix yaw minang
tatengap aidi mabadaurik, ituku
babaw adang sasay imisiw ulaulai
xuda mataru kizenget bukun ki way
aitukuan, dadua saw usa rubang
rizik, auhuniay ini kitaan buxu, anu
laila singax magizm riariak henis,
mia pitun inai kawas matalat sasu-
madan, alu kasibadi yamin mini isih
xanisay tadepex bauriakay yagira,
haihi dais maxahaiki tuluzuk mang-
esel muzumut u adang inih tadepex
tahaapedaw, kinadahu haima kawas,
kasibat yaw kadudi wailu tadepex

yamin. makahenis hada matalat



yamin, la madadi tadepex dadua
mayaw taxu takalat, nang hadua
mini isit haima fun chong aubin
adang chi chhing paripari matanga
di alep dakan sasumadan, maripari-
pari ka tata. masiru kasibat uzay
kaiziza, kasibat marizux makuas
horit sidini sasay yamin, ali siasi-
man apwan imini, ali tauxumak
mariteket buxu suzuki masudadi
Tantuatun xumak, ini panisiw malo-
hosumutudu ina’i kawas tahayak,
mareket di kaihenis pakabazai paka
hauha bauriaskay kasibat, dadua
usai langu mahatakal, aidi babizui
maxara chi chhing paripari kaidi
Puli Auran, haimini aita siana ka
mudukuh, abasan ma aisiiyay nang

pakinakaw, hapes huhul denepe.

Atun ohoni a saw dahu dadua
minabinibini autian mariteket, di
henis, maxariak maxaluak mau-
kukusa, denep mazedezet kela da-
hu haideng, auxuniay malohoni

naung buriak peret, hakehakezen

mabaza inai kawas rahan kuang pa-
kinakaw, maxakekela denepe inih
xanisay, maxakela denepe alu inih
hanisay, a kaangesengeselen dautu-

xan padader.

kaidi sasuman u reten u tadep-
xan mududul maasiru isih xanisay
anu 1nai kawas, Pazeh a saw u hake-
hakezen mayaw tahayak, hapes par-
tisan buxuan saw iu denep paka
adang mateleng kasibat u ohoni ka
maasrerek malamute kamilu. mata
pialay ngawngaw maarusaen, ma-
arusaen kakawas, Pazeh araway ma-
xu paakarizi taxa kalu, dipudi da-
dua dais, maangirangir tikulalamut
mubaza, masakep maaxarazaw ka-
lawat, maluhuda buxuan kawas da-
dua taxubilih aidisaysay, ma anu
hada baaba a saw kasibat muhada-
kal, maluhuda pakatahayak denepe,
buxuan kawas isia rezaw kakawas,
sasumadan denepe, mareket malu-
zaux rizik. muhadakal ngapi, hani-

say apuan hauha mabaza minah

mururu buxuan kasibat bauriakay,
kita’enia uka xanisay babizu, ru-
tudaw hada talubik rahan, ma aunu
asui Auran, Kaxabu inih ma’aisiay
rahan, maaka manaxaxumuk, iu ta-
depex inih mabaza kakawas maxa-
lekat, laha medepex Loma rahan
maxadaxan, ruharat maxalekat,
maa’aisiiyay kakawas, buriak inih
mariway rahan. makamadu mururu
xasebisupat pasubin iu Pazeh insi
kakawas dusa ita xasebituru supat

mudipax di dusa xasep karumux
ida.

daurik daadeket a minabinibini
Atun ka mia Bauke makwas, “ya-
min hakezeng hawriak pakataha-
yak, rutudaw murazew mukukusa
aisiiyay buriakay, taharat muda-
kis binayu yasia rinazawan rahung
kaidi Puri aubin paxarehan adadu-
mut pungu xumak, yagira asui
ukukusa minabaza kasibat malu-
zuax marizux, taxupux kuang mu-

hupi Pazeh kawas, muruput, alih

hanisay yaw pata babaw mahapet
yagira, paka mikela musasax! nang
aba babaw masu aitana haimini
baxuan mipiri hawriak huhul saw
saw, mateleng hakariak puupu uka

maturiariak yamin.”

aisiiyay henis dusa saw, paka-
tahayak abababaw, maxakela aba-
babaw, pakatahayak dadua apuwan
hakezeng iu takarat sawsaw, mu-
tudu saw hanisay kawas, yagira u
maserek mubilis masakup makama-
du, mudukuh maukukusa maluzuax
marizux, maaxilat aunu Pazeh mu-
kukusa masiru arukat maaparara
Daxawan xaraw Lua mudus, ma
Pazeh buxuan rutudaw mukukusa
mataru maparara saw; ma pakataha-
yak dusa inai kawas takarat King
1 Pan, Adunu Pan iu inai kawas
dadua ada dumut buxuan maabe-
zebet mudukuh u arukat, haka na-

hada ni “maru huhas makamadu”

Atun u Bauke inah pidudu bu-

Xuan auni gagam pasaruan aarasui



ka damu daxang.

Atun pakusa, “aunu darahen
gagam pasaruan tabilih, ada dumut
u Taba di xasebisupat xasep kawas
ida 1las isit dusa dali supal maiki-
xikixi aita isia a Sing Ching Ian da-
rahen taubur, lutut Pazeh buxuan
mate langat aunu pabezebet dausa-
say mate’eng mukukusa, xasebisupat
xasep kawas turu ilas dusa dali isit
bintun turu isit hun, makamadu
naung mate’eng dakus taxibariw,
aubil maturiariax ching i paxumata-
ru a dadepexan i zun Lin takarat u a
dang takarat lin, rinazawan yami-
siw makakawas mayaw rahat, ma-
xesek mukamadu. xasebisupat xase-
bituru kawas supat ilas dusa isit
xasebidusa dali iu xasebisupat xase-
bisupat kawas xasebiida ilas dusa
1sit xasebituru dali inang mate’eng
tadulu babizu, pabaret a muxiliw
‘darahen gagam pasaruan pinuli
buxuan ana hauha ukukusa’ muxi-

liw mata adang isit ida dudusa

hawha, nahada dakan mubilis aunu
darahen, nang hada gagam pasaru-
an dadua darahan, muxiliw sazial
maxaruaru aunu darahen hauha.
mabagah babaw haiden baket,
talima saw saw xumak mayaw mi-
kita talima mina mituat saw, ma-
xaruaru mata’adang daxe kamilu
saw saw xumak naung mikita Tai-
wan. paasasayen mu’asay isia
rezaw mukalawa marizux yamin,
lay buxuan ida xasebisupat xasebi-
supat xasebisupat kawas buriak
miada pasubil razew kukusa kaxu
dusa karumux karumux dusa ka-
was, talima saw inith rimazawan
paray dahu mukukusa nang tiitilu,
kung kela tuluzuk muhadakal, anu
haiki nahaday ching hu ilas, mu-
luhuda hauha di dusa karumux
karumux turu kawas xasebiida ilas
dusa isit xasebituru dali mukalawa
Nan tou sin Pazeh buxuan mukuku-
sa taubur, haimini taubur nahada,
haiki di ching hu taubur rizik maha-

day kaidi dadua ukukusa rimaza-

i\

wan paray maparara, paasayen a
mikela makukusa, razem ukukusa u
inai kawas kasibat hada haimini
ilas, lutut mahaday taubur baabah,
maapararaa rimazawan paray tasi-
wan tating, aunu maluzuax, takarat
u talima saw, anang hada kuang

paray yaw bariakay tiitilu marizux.”

Bauke rahan, “hawriak 1a! ma
kabaredi minadaxe taru kamilumilu
ilas yamin, rubang maluhada hada
xias matudadial maxakekela henis
u buriak yamisiw, Chi Nan Paxuma-
taru dadepexan rimazawan hada
jessie Hsien takarat a dadepex, ta-
lima saw u dadepex mabezebet,
buriak uang lu ka Puli-Pazeh tatih
daxe babaw, mududul kataparax
Pazeh ruten, mirat kukusa dadua
daxe daazi, tinurik karikan paruxut
bubuxuan mukusa mikita, malup

matutilikat yaw hada.”

Atun maxakawas, “Dawaizin
taukua mudukuh mahapet henis,

taxa madaring matu inai kawas

makuas u marep sasay langat, kasi-
bat kita’ay pazeh talima kawas ka
kakawas, kaidi dakan mikita mu-
kuas ma makakwas xadu pazeh mi-
n1 makukusa ohosu, mamarusaen
inai kawas, arayaw, nahada rezaw
yaw kasibat pirutut, denepe maha-

tahatan imu dadua riak.”

Bauke rahan, “Chi Nan Paxu-
mataru ka papali takarat, ohoza
ruten rizit buriak Pazeh maru murat
pasukuan u buxuan rahan hake-
hakezeng paasubil, lay apuwan
rahan pasukuan matahan baabah
xasebidusa 11 xasebituru uzay a
tumala ki pasukuan, rizik baabah
dadua eder, maluhuda ohoza riak
mituat ka apuwan mabaza pui-
nawnaw, kaduxu, maxahaxang,
maakuay, pasapuh babadahiaxang,
buriak nang makekela asikuang
makamadu, musumat aubin, uzay
rinazawan madu pasubin kaduxu

yamin.”

Atun rahan, “naki adang baba



nangat ka Ationg, nangat ka mu-
bunuxa bari Tiong imu dadua, i-
misiw denepe kaduxu, ohoza mi-
a’adali takani sumay paxaringa
paxadas, maxa kakazip u dadius
mahehes kalapu ruharat sagit rima,
muta’adang denepe haw yaku, anu
nang kawas misiw, isiw naki ma-
mah siasiman tating a rakehan,

maluhuda inih isia kasibat.”

Bauke, “mayaw rakehan inih
mudaeh apuwan padudu aita ma-
rizix kaduxu, muluzuk baabar ka-

runu punu bekes, matabili xumak
haiki hakan.”

Atun, “hada yaw mini kalime-
ken rakehan kalu batu xazing
mate’eng marazaw kaxu tedepexan
ki titilu, taber muratik apu ka tilap
tiriat, aubin hada dusa rakehan kinu
mahehes di pungu babaw, mutudu
haiki paraxiw yamin apu. yaw hada
maakuay kalu balan daurik inah
muhamut ausin kumuxay alaw, ma

batu pasaruan madu babili kalaxa

alaw, mati alaw saw matabili
musuan ka batu, baabar dadua pa-

sukuan.”

malohoni, Atun, Bauke u da-
dua buxuan saw hinaw mahataha-
tan, tuluzuk tuluzuk ka hawriak
henis! dusa saw mitalam maarasui
pakatahayak a henis, maakinakaw

muzakay xumak.

“Maxakela mapuhenis u mu-
dekas musingar banais apu’ apu-
wan” ka iak a babizu hai’ 1. mubizu
a saw ka kalu maakawas ni dusa a
saw. paxakela ohoza a muazaw a
daali u Pazeh. mubizu pasikaum di
nisaw a hénis lia. minudepet liaka,
inangi mudok a dalum. minudok
liaka haapet mudok inang. iak a

dekasen ni saw.

1mini a babizu ka, mududu
mia’ida a muazaw azem a aiyan iu
mitalam. pakabaza nita a saw.
muazaw azem ka aunu paluzuax
ohoza a axaxay. mitalam ka aunu
pakamagizem a buxu ni mamaleng,
haka iak a muapun sawsaw lia.
medepet a saw ka inangi maa’i-

sakup di ohoza a azem lia. kahu

wazawat liaka, mududu nita “tupa-
lis” lia. dahu a mamais ka usa ma’a
abax, iu mubuyak a tupalis. pakaba-
za nita saw, muazaw a azem ka sa-
sa a lakang ki ohoza. kahu aubin
liaka mududu aba’abasan a saw ka
nang a ahan kuang. hazian a palu-
zuax ahan ka, maa’isakup medepet
Pazeh a ahan ki aba’abasan a saw.
pakita saw nita Pazeh ka maahapet

a pakaluluzuax ahan.

yamin sawsaw ka iak a mu-
dudul talima a ahan iu axaxay. ana
paxamut lia. hakezeng a saw ka
mukawas saanu akhéhan a saw
tumala. akhéhan a saw ka maahapet
a mubabaza, haka paluzuax kahu

monosu a saysahan saysahan lia.

